
Бесқарағай ауданы
Жетіжар ауылы
«Семияр орта мектебі» КММ
Бастауыш сынып мұғалімі 
Кадырбекова Айгуль Мукашевна

                                              Математика
                                                 4 сынып
Сабақтың тақырыбы: Білімді тиянақтау.
Сабақтың мақсаты: 
1. Білімділік: Оқушылардың алған білімдерін пысықтау, тиянақтау, өзін - өзі бақылауға, өз бетімен жұмыс істеуге дағдылау;
2. Дамытушылық: Оқушылардың ой - өрісін, сана - сезімін, зейінін, логикалық ойлау қабілетін арттыру, пәнге қызығушылығын, белсенділігін дамыту;
3. Тәрбиелік: Оқушыларды Отанды сүюге, зеректікке, ұқыптылыққа, тапқырлыққа, шапшаңдыққа тәрбиелеу.
Сабақтың түрі: Аралас сабақ, саяхат сабақ.
Сабақтың әдісі: Ұжымдық, топтастық, сұрақ - жауап, Венн көрсетуі, «Миға шабуыл», тест, ойын, көрнекілік.
Сабақтың көрнекілігі: Интерактивті тақта, слайдтар, баға қою парағы.
Пәнаралық байланыс: Дүниетану.
Сабақтың барысы:
 Ұйымдастыру кезеңі
- Балалар, бүгін біздің сабағымызға қонақтар келіп отыр. Қонақтармен амандасайық.
Барлығы: Үлкенге де сіз,
                  Кішіге де сіз.
                  Құрметпен сіздерге
                  Сәлем бердік біз.
 - Сабағымызды бастамас бұрын көңіл күйімізді орнатайық. Күнге қолдарыңды созыңдар. Күннің жомарт сәулелері ананың нәзік алақанындай аялайды, сипалайды, жылытады. Жүрегімізді жылу мен махаббатқа толтырады.

Барлығы: Күн жарығын алақанға саламын, (1 слайд)
                   Жүрегіме басып ұстай қаламын.
                   Ізгі әрі нәзік, жарық, мейірімді,
                   Болып кетер сонда дереу жан - жағым.
- Міне, жүрегіміздегі осындай жылумен сабағымызды бастаймыз. 
Бүгін «Білгенімізді қайталаймыз» (2 слайд)
Кіріспе әңгіме: Балалар, сендер дүниетану сабағында әлемнің жеті кереметімен таныстыңдар, еске түсіреміз. (Сұрақ - жауап)
Әлемнің жеті кереметі (3 слайд)
1. Мысыр пирамидалары
2. Семирамида бағы (Вавилон)
3. Галикарнас кесенесі (Кіші Азия)
4. Артемида ғибадатханасы (Эфес)
5. Родос алабы (Родос аралы)
6. Зевс мүсіні (Олимпия)
7. Александрия шамшырағы (Мысыр)
- Ал бүгін біз сендермен, Қазақстанның жеті кереметіне саяхатқа шығамыз. Жеті кереметті білу үшін математикалық тапсырмаларды орындаймыз.
1. Ауызша есептеу (4 слайд)
а) «Кім жылдам?» ойыны. («Миға шабуыл»)
Амалдарды тізбектей орында.

ә) Тиісті санды қой.
 І топ                        ІІ топ                        ІІІтоп
1кг =…г                   9км =…м                   3мин =…с
2ц =…кг                   5м =...дм                    8сағ =…мин
3т =…ц                     6дм =…см                 4тәулік =…сағ
4т =…кг                    7м =…см                   10апта =… тәулік
б) Математикалық диктант.
«+» - дұрыс, «-» - дұрыс емес
Егер 242 - ні 2 ондыққа кемітсе, 212 шығады. (-)
377 cаны 300 - ден 77 - ге артық. (+)
Егер 4 жүздікке 3 ондықты қосса, 700 шығады. (-)
699 cаны 700 - ден 1 - ге кем. (+)
537 cаны 573 - тен артық. (-)
630 cанында барлығы 6 жүздік 3 ондық бар. (+)
- Ауызша есепті жақсы шешкен үшін, алдымызда Қазақстанның 1 - ші кереметі.
1 керемет «Алтын адам» (5 слайд) 

1970 жылы Алматы облысы, Есік қорғанынан табылған. ІV ғасырда өмір сүрген Сақ ханзадасы, бойындағы қаруы да, киімі де жоғары сапалы алтыннан құйылған.
2. Есеп шығару (6 слайд)
Бір шеберхана 5 күнде 45 сағат, ал екінші шеберхана 3 күнде 21 сағат жөндеді. Бірінші шеберхана екіншіге қарағанда күніне неше сағат артық жөндеді?
І топ Есепті шығар.
ІІ топ Осыған кері есептер құрастыр және оларды шығар.
ІІІ топ Осы есепке ұқсас есепті құрастырып шығар.
-  Есептерді дұрыс шығарған үшін, алдымызда Қазақстанның 2 - ші кереметі.
2 керемет «Қожа Ахмет Яссауи» кешені (7 слайд)

Ортағасырлық сәулет өнерінің озық үлгісі. Түркістан қаласында оны парсы шеберлері салған. Күллі мұсылман баласының тәу ететін қасиетті мекеніне айналған ескерткіш. Қазақ хандары мен би, сұлтандары жерленген жер.
3. Теңдеуді шешу  (8 слайд)
Теңдеулерді шеш және тексер.
І топ х*30=9600            ІІ топ 12400:х=40            ІІІ топ х:50=350    
          х+20*8=2600                   х-560:7=20000                   3090:10-х=209
 - Теңдеулерді шештік. Енді келесі кереметке аттанайық.
3 керемет «Медеу» мұз айдыны (9 слайд)

Іле Алатауының бөктерінде 1691,2 м биіктікте, 1972 жылы «Медеу» спорт кешені салынған. Медеудің ауа райы, атмосфера қысымының төмендегі, күшті желді күндердің аз болуы т. б. табиғи жағдайы спортпен шұғылдануға өте қолайлы.
4. Геометриялық сәті (10 слайд)
І топ
Әр түрлі тәсілмен есептеп тап:                                       4 см
 а) тік төртбұрыштың ауданын;                    2 cм
ә) тік төртбұрыштың периметрін.
- Көбейтудің қандай қасиеттерін қолдандың? Түсіндір.
ІІ топ
Әр түрлі тәсілмен есептеп тап:
а) қораптың көлемін;
ә) қораптың әр түрлі үш жағының аудандарының қосындысын.
Көбейтудің қандай қасиетін қолдандың? Түсіндір.

    1 см
  
 2 см
                  3 см
ІІІ топ  Венн көрсеткіші
                         Тік төртбұрыш             Текше


   

                                         
                                        Ортақ қасиеті

- Енді келесі кереметке аттанайық.
4 керемет «Бурабай» (11 слайд)

Бурабайдың табиғаты өте көркем, сұлу. Барлық елдерден келіп, біздің табиғатымызды тамашалап, демалып кетеді. Қазақстанның кішкентай Швейцариасы деп атайды.
Сергіту сәті « Көңілді күн» видео (12 слайд)
5. Логикалық есептер (13 слайд)
 І топ
* Тұрар 12 жаста, інісі 7 жаста. Екеуі неше жыл бірге тұрады? (7 жыл)
* Таразы табақшасына 2 аяғымен тұрғанда, тырна 2 кг болды. Бір аяғымен тұрса, оның массасы қандай болады? (2 кг)
ІІ топ
* Ауылда 4 күн, 4 түн боран соқты. Неше тәулік боран соқты? (4 тәулік)
* Екі адам қалаға бара жатыр еді, жолда оларға 4 танысы қарсы келді. Қанша адам қалаға барды? (2 адам)
ІІІ топ
* Қайраттың 3 бүтін, 2 жарты, 4 ширек алмасы бар. Оның барлығы неше алмасы бар? (5 алма)
* 1 жұмыртқа 4 минутта піседі. 8 жұмыртқа неше минутта піседі? (4 минут)
- Логикалық есепті жақсы шешкен үшін, алдымызда Қазақстанның 5 - ші кереметі.
5 керемет «Байқоңыр» (14 слайд)

Жерден ғарышқа салынған ұлы жолдың есігі біздің туған жерімізден «Байқоңыр» ғарышжайынан ашылған. 1961 жылы 12 - ші сәуірде адамзат тарихында тұңғыш рет Ю. А. Гагарин ұшқан. 
6. Өздік жұмысы
І топ Тиісті амал танбаларын және жақшаларды қой.
4*8*9=41               300*2*100=6               7*5*25=60                200*2*99=1
40*32*8=9             5*6*27=57                   300*200*5=100        3*500*400=300
ІІ топ Салыстыр. 
1/2*1/4      1/6*1/3      1/5*1/10     1/8*1/6
1/7*1/17    1/12*1/8    1/9*1/9       1/5*1/15
ІІІ топ Санның квадратын есепте: 9, 4, 1, 7.
             Санның кубын есепте: 2, 3, 10, 5.
6 керемет «Атом реакторы» (16 слайд)

Каспий суын тұщы суға айналдыратын атом реакторы Ақтау қаласында салынған.
7.  Тест жұмысы (17 слайд)
1. Өрнектің дұрыс мәнін тап 67200:40
а)1680   ә)156   б)168   в)1560
2. Көбейтудің мәнін есепте 1526*35
а)56410   ә)54410   б)53410   в)52410
3. Санның айырмасын тап 385075-59039
а)326046   ә)325026   б)326036   в)325036
4. 8735+5739 өрнегінің мәнін тап
а)14474   ә)14174   б)14274   в)14374
5. 1 сағаттың үштен бір бөлігі неше минут?
а)   20   ә)15   б)30   в)25
6. Қай қосындыларды көбейтумен алмастыруға болады
а)5+6+4   ә)0+7+8   б)9+9+9   в)3+2+1
7. Алтыншы разрядтың 3 және бесінші разрядтың 8 бірлігі
а)307080   ә)380000   б)386410   в)358520
8. Бір шақпақ қанттың массасы қандай өлшемге тиісті
а)кг   ә)г   б)т   в)ц
9. Есептеп шығар 85-56:4+3*2
а)70   ә)72   б)75   в)79
10. Қалдықпен бөлуді орында 328:3
а)109(1қ)   ә)109(2қ)   б)109(3қ)   в)108(1қ)
7 керемет «Астана» қаласы (18 слайд)

Есіл өзенінің сол жағалауына салынған Қазақстан Республикасының жаңа Астанасы. Астана - бас қала. Астана - біздің Отанымыздың жүрегі.
- Балалар, Қазақстаннан неше керемет таптық? (7 керемет)
- Ал, мен ойлаймын Қазақстанда 7 керемет емес, 8 кереметі бар. 2013 жылы Шығыс Қазақстан облысы, Бесқарағай ауданы, Жетіжар ауылында  жаңа ғимарат салынған, ол? (Семияр орта мектебі)
8 керемет «Семияр орта мектебі» (19 слайд)

- Сол мектепте жақсы оқитын оқушылар бар. Олардың бірі сендерсіңдер. Бүгін сендер сабақта белсенді қатысып, керемет жақсы білімдерінді көрсеттіңдер. Үлкен рахмет!

Сабақты қорытындылау
- Бүгінгі сабақ ұнады ма? 
- Қандай жұмыстар істедік?
- Қазақстан кереметтерін айтыңдар?
Бағалау
Әр топқа баға қою парақтары берілген.
Берілген баға қою парақтарына оқушылар әр жұмысқа өз бағаларын қояды. Артыннан мұғалім өз бағасын айтып екеуінен қорытынды баға шығарады.
Баға қою парағы
	Тапсырмалар
	Оқушының бағасы
	Мұғалімнің бағасы
	Орташа бағасы

	Ауызша есеп
	
	
	

	Есеп шығару
	
	
	

	Теңдеу шешу
	
	
	

	Геометриялық сәт
	
	
	

	Логикалық есеп
	
	
	

	Өздік жұмыс
	
	
	

	Тест
	
	
	



Үйге тапсырма (20 слайд)
Көбейту және бөлу кестестені, өлшем бірліктерді қайталау.

